
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Broj: JN UP1 05-2-16-20-9-16/16
Dana: 21.04.2016.
Na osnovu člana 64. stav (1) tačka b), člana 70. stav (1), (3) i (6) Zakona o javnim nabavkama Bosne i Hercegovine ("Službeni glasnik BiH", broj: 39/14), odredaba Pravilnika o postupku dodjele Ugovora o uslugama iz Aneksa II. Dio B Zakona ("Službeni glasnik BiH", broj 104/14, i člana 3. stav (2) Pravilnika o internim procedurama stvaranja i evidentiranja obaveza i načinu potpisivanja finansijske dokumentacije, direktor Agencije   d o n o s i

O D L U K U

o izboru najpovoljnijeg ponuđača u postupku nabavke usluge organizacije 18. CEEDPA Konferencije
 Član 1.

Ovom Odlukom Agencija za zaštitu ličnih podataka u BiH prihvata Izvještaj sa preporukom Komisije za javne nabavke Agencije, br: UP1 05-2-16-20-9-15/16 od 21.04.2016. za nabavku  usluge organizacije 18. CEEDPA (11.-12.05.2016.) i ugovor dodjeljuje ponuđaču PROMO TOURS d.o.o. (ponuda br. 2903/16 od 29.03.2016.), u iznosu od 11.258,08 KM, a nakon provedenog postupka za dodjelu Ugovora o uslugama iz Aneksa II. dio B Zakona o javnim nabavkama.
                                                                       Član 2.

U skladu sa članom 4. stav (1) Pravilnika o postupku dodjele ugovora o uslugama iz Aneksa II. dio B Zakona o javnim nabavkama, sa izabranim ponuđačem će se zaključiti jedan ugovor.
                                                                       Član 3.

Za izvršenje ove odluke zadužuje se Odsjek za računovodstveno-materijalane poslove Agencije.

                                                                       Član 4.

Ova odluka objavit će se na Web-stranici Agencije, istovremeno sa upućivanjem obavijesti ponuđaču koji je učestvovao u postupku javne nabavke.
                                                                      Član 5.

Ova Odluka stupa na snagu danom donošenja.

                                                              Obrazloženje
Postupak javne nabavke pokrenut je Odlukom o pokretanju postupka javne nabavke usluge organizacije 18.CEEDPA (11.-12.05.2016.)  broj: 05-1-16-20-266-2/16 od 11.03.2016.
Javna nabavka je provedena putem Poziva za nabavku usluga iz Aneksa II. dio B Zakona o javnim nabavkama, koji je objavljen na Web stranici Agencije.
Procijenjena vrijednost nabavke je 10.000,00 KM bez PDV-a.
Krajnji rok za prijem ponuda bio je 04.04.2016. Komisija konstatuje da su, do krajnjeg roka za dostavu ponuda na Protokol Agencije prispjele ukupno četiri (4) ponude.
Komisija za javne nabavke je pristupila analizi dokumentacije priložene uz ponude u smislu provjere validnosti ponuda obzirom na iskazane zahtjeve Ugovornog organa u javnom pozivu, odnosno vrednovanju ponuda, a u skladu sa procedurama i pravilima utvrđenim javnim pozivom i Zakonom o javnim nabavkama, odnosno pripadajućim podzakonskim aktima.

Uvidom u priloženu dokumentaciju i suštinskom provjerom sadržaja i validnosti dokumentacije, Komisija je utvrdila da ponuda ponuđača A&V OPREMA d.o.o. nije u skladu sa članom 58. stav (2) Zakona tj. nije popisno uvezana, dok su ponude PROMO TOURS d.o.o., BORAM Network, KONGRESNI SERVISNI CENTAR formalno pravno valjane.
U proceduri evaluacije ponuda, ponuda PROMO TOURS d.o.o. je cijenjena kao tehnički zadovoljavajuća i najpovoljnija.
Uzimajući u obzir gore navedeno Ugovor za nabavku usluge organizacije 18. CEEDPA (11.-12.05.2016.) dodjeljuje se  ponuđaču PROMO TOURS d.o.o. u iznosu od 11.258,08 KM.
Na osnovu gore navedenog, donesena je Odluka kao u dispozitivu. 

POUKA O PRAVNOM LIJEKU

U skladu sa članom 101. stav (1) tačka d) Zakona o javnim nabavkama BiH, protiv ove odluke može se izjaviti žalba ugovornom organu, najkasnije u roku od 10 (deset) dana od dana prijema ove odluke.

                                                                                                                  D I R E K T O R

                                                                                                                  Petar Kovačević

